
Annotatsiya. Mazkur maqolada kichik va o‘rta biznes subyektlarini bank kreditlari orqali
moliyalashtirish jarayonini takomillashtirish masalalari keng qamrovda yoritilgan. Tadgiqotda
tijorat banklarining kichik va o‘rta biznesni kreditlashdagi o‘rni, mavjud muammolar hamda
ularni bartaraf etish bo'yicha ilg‘or yondashuvlar tahlil qilinadi. Shuningdek, O‘zbekiston bank
tizimida kichik biznesni moliyalashtirish mexanizmlarining amaldagi holati o‘rganilib, xorijiy
tajribalar asosida ularni modernizatsiya qilish yo‘nalishlari asoslab berilgan. Maqolada bank
kredit siyosatini takomillashtirish, kredit resurslarining samaradorligini oshirish hamda
tadbirkorlik subyektlariga moliyaviy qo‘llab-quvvatlashning yangi mexanizmlarini joriy etish
bo'yicha amaliy takliflar ilgari suriladi.

Kalit so‘zlar: kichik va o‘rta biznes, tadbirkorlik subyektlari, kreditlash, moliyalashtirish.

JeHayckulli uHcmumym npednpuHumMameibcmed u neda2o2uKku

AHHOmayus. B daHHOU cmambe wWUpoKo oceewjaromcesi 80Npocsbl COBEPUEHCMBOBAHUS
npoyecca GUHAHCUPOBAHUS CYOBEKMOB MA/1020 U CpedHe20 6u3Heca nocpedcmaomM 6aAHKOBCKUX
Kpedumos. B uccsedogaHuu aHaauzupyemcsi poib KOMMepyeckKux 6aHkKos 8 kpedumosaHuu
Ma/1020 U cpedHez20 6u3Heca, cyujecmayrwjue npobaembl U hepedosble N0dx00dbl K UX peueHUio.
Kpome mozo, usyueHo mekyuee cocmosiHue MexaHuamos UHAHCUPOBAHUS MA/1020 GU3Hecd 8
O0aHKOBCKOU cucmeme Y36eKucmaua, a makdice 060CHO8AHbI HANPABAEHUS UX MOJepHU3aYUU HA
OCHOBe 3apy6ejxcH020 onblma. B cmamve 8bid8uHYymMblI npakmuueckue npednodceHusi Nno
co8epuleHCMB808AHUK O6AHKOBCKOU KpedumHOU no/AUumMuKuU, NOo8blWeHUl 3PdekmusHocmu
KpedumHbIX pecypcos U 8HEAPeHUH HOBbIX MEXAHU3MO8 (PUHAHCOB8O0U NoddepicKu Cy6seKmos
npeonpuHuMameabcmaa.

Kawueswle caoea: maavili u cpedHull 6usHec, cyb6seKmvl npeonpuHuMamenbcmad,
KpedumosaHue, puHaHcuposaHue.

IMPROVEMENT OF FINANCING SMALL AND MEDIUM-SIZED BUSINESSES THROUGH
BANK LOANS

PhD Melikov Otabek

Abstract. This article comprehensively covers issues related to improving the financing
process for small and medium-sized businesses through bank loans. The research analyzes the role
of commercial banks in lending to small and medium-sized businesses, existing problems, and
advanced approaches to addressing them. Furthermore, the current state of financing
mechanisms for small businesses in the banking system of Uzbekistan is studied, and directions for
their modernization are justified based on foreign experience. The article puts forward practical
proposals for improving bank credit policy, increasing the efficiency of credit resources, and
implementing new mechanisms for financial support of business entities.

Keywords: small and medium-sized enterprises (SMEs), business entities, lending,
financing.

Kirish.

So‘nggi yillarda O‘zbekistonda kichik va o‘rta biznesni rivojlantirish mamlakat
igtisodiyotining ustuvor yo‘nalishlaridan biriga aylandi. Chunki aynan ushbu soha iqtisodiy
o‘sish, yangi ish o‘rinlari yaratish va aholi daromadlarini oshirishda muhim rol o‘ynaydi.

Prezidentimiz Shavkat Mirziyoyev 2025-yil 19-mart kuni kichik va o‘rta biznes vakillari
bilan uchrashuvda quyidagilarni ta’kidladi: “Yurtimizda bu soha [kichik va o‘rta biznes] ish
o‘rni, investitsiya, innovatsiya, raqobat, qo‘shilgan qiymat va eksportni ko‘paytirishga eng katta
turtki berayotgan yo‘nalishga aylandi. So‘nggi besh yilda kichik va o‘rta tadbirkorlar soni 2
karra ko‘paydi. Ularda 10 million 500 ming odam - jami band aholining 74 foizi daromad topib,
ro‘zg‘or tebratayapti. Iqtisodiyot hajmining yarmidan ko‘pi, sanoat va eksportning uchdan biri
shu soha vakillari hissasiga to‘g‘ri kelayapti”1°.

Adabiyotlar sharhi.

Shodiyevaning (2022) fikricha iqtisodiyotni yanada rivojlantirish va liberallashtirishga
yo‘naltirilgan makroiqtisodiy barqgarorlikni mustahkamlash va yuqori iqtisodiy o‘sish
suratlarini saqlab qolish, milliy iqtisodiyotning raqobatbardoshligini oshirish, qishloq
xo‘jaligini modernizatsiya qilish va jadal rivojlantirish, iqtisodiyotda davlat ishtirokini
kamaytirish bo‘yicha institutsional va tarkibiy islohotlarni davom ettirish, xususiy mulk
huqugqini himoya qilish va uning ustuvor mavqeini yanada kuchaytirish va hududlariga xorijiy
sarmoyalarni faol jalb etish, mamlakatimizda ishbilarmonlik muhitini yanada yaxshilash
bo'yicha amalga oshirilayotgan kompleks chora-tadbirlar kichik biznes va xususiy
tadbirkorlikni jadal rivojlantirish va barqaror iqtisodiy o'sish sur'atlarini ta'minlash imkonini
bermoqda.

Izlanuvchi Mardanov (2020) fikricha, Kichik biznes korxonalarining rivojlanishi
igtisodiyotga bir gancha ijobiy ta’sirlar ko‘rsatishi mumkin. Jumladan:

v’ Iste'mol doirasini yangi-yangi talablar bilan to‘ldiribgina qolmay, zamonaviy
texnologiyani joriy qilgan holda o‘z harajatlarini ham to‘liq qoplaydi;

v Bozorda zarur bo‘lgan ragobat maydonini yuzaga keltiradi va buning uchun ular turli
shakllarga kira oladi hamda bozor kon’yunkturasiga moslasha oladi. Kichik biznes
korxonalarining faoliyatini kengaytirishda, ularni boshqarishda, tartibga solishda moliya-
kredit mexanizmining ta’siri katta bo‘lib, ular o‘rtasidagi munosabatlarning takomillashuvi
igtisodiyotni rivojlanishiga, taraqqiy etishiga olib keladi”

19 O‘zbekiston Respublikasi Prezidentining rasmiy veb-sayti - www.president.uz

Tadqiqot metodologiyasi.

Ushbu tadqiqot ishlarini amalga oshirishda ilmiy tadqiqot metodologiyasida keng
qo‘llaniladigan usullardan foydalanildi. Ilmiy tahlil jarayonida ana shu ilmiy tadqiqot
usullaridan, xususan, kuzatish, umumlashtirish, guruhlash, tagqoslash, tahlil qilishda esa sintez
va tahlil usullaridan keng foydalanildi.

Tahlil va natijalar muhokamasi.

Rivojlangan davlatlar misolidan AQSHda kichik va o’rta biznesni kreditlash amaliyotini
o’rganadigan bo’lsak, bu davlatda kichik biznesga e’tibor anchagina kuchli. Kichik va o’rta
biznesni qo’llab quvvatlash uchun alohida agentlik( Small Business Administration (SBA))
tashkil etilgan. SBA oz mablag‘lari bilan to‘g'ridan-to‘g'ri kredit bermaydi, balki banklar va
moliyaviy institutlarga kredit Kkafilliklarini taqdim etadi. Bu orqali kichik bizneslarga
banklardan qulay shartlarda, ko‘proq va uzoq muddatli kredit olish imkoniyati yaratiladi. SBA
bankga kredit summasining 60-85% gacha bo‘lgan qismini qoplab beradi. Bu kafillik tufayli
banklar kichik bizneslarga pastroq foiz stavkalari, uzoqroq muddat va kamroq boshlang‘ich
to‘lov bilan kredit berish imkoniga ega bo‘ladi.

1-rasm. SBAning Kichik va o‘rta biznes uchun kredit kafolati summasi. Mird AQSH
dollarida
Manba: U.S. Small Business Administration (SBA) 2020-2024-yil hisobotidan foydalanib muallif
tomonidan tayyorlandi - www.sba.gov

Ushbu ma’lumotlardan ko‘rinadiki, 2021-yilda eng yuqori ko‘rsatkich - 45 milliard dollar
miqdorida kafolatlar berilgan. Bu davrda COVID-19 pandemiyasi sababli iqtisodiy inqirozga
uchragan biznes subyektlari uchun hukumat yordam dasturlari kengaytirildi. Ayniqsa,
Paycheck Protection Program (PPP) kabi favqulodda moliyaviy choralar qo‘llanildi. 2022-
2023-yillarda pandemiyadan keyingi davrda iqtisodiy faollik pasaygani sababli kredit
kafolatlari biroz kamaygan. 2024-yilda esa iqtisodiy faollikning tiklanishi, yangi bizneslarning
ochilishi va mavjud bizneslarning kengayish rejalariga qaytishi natijasida kafolatlar yana oshdi,
38 milliard dollarni tashkil etdi. 2024-yilda SBA tomonidan 76 mingdan ortiq kreditlar (7(a) va
504 dasturlari orqgali) kafillangan va bu orqali 823 mingdan ortiq ish o‘rni saqlab yaratilgan.

O’zbekistonda kichik va o’rta biznesni bank kreditlari orqali moliyalashtirishning amaliy
natijasini quyidagi grafikdan ko’rishimiz mumkin.

2-rasm. Kichik va o‘rta tadbirkorlik subyektlariga hamda aholiga tadbirkorlik
faoliyatini amalga oshirish maqsadlari uchun ajratilgan kreditlar(mlrd so‘m)
Manba: Markaziy bank ma’lumotlari asosida muallif tomonidan tayyorlandi - www.cbu.uz

2 - rasm ma’lumotlaridan ko‘rinishimiz mumkinki, har yili bu yo‘nalishdagi kreditlash
hajmi izchil oshib borgan. 2020-yilda bu ko‘rsatkich 48 389,7 mlrd. so‘mni tashkil etgan bo‘lsa,
2024-yilga kelib u 92 424,8 mlrd. so‘mga yetgan. Bu esa besh yil ichida kreditlash hajmi deyarli
ikki barobarga oshganini ko‘rsatadi.

2020-yildan 2024-yilgacha kichik va o‘rta biznesga ajratilgan kreditlar hajmi har yili
oshib borgan. Yillardagi foiz hisobida o‘sishga e’tibor beradigan bo‘lsak, 2021-yilda kreditlar
hajmi 2020-yilga qaraganda qariyb 23% ko‘paygan. 2022-yilda esa yana 17% ga, 2023-yilda
5% ga yaqin, 2024-yilda esa 27% ga oshgan. Bu o'sishlar kichik biznesni qo‘llab-quvvatlash
siyosatining natijasi ekanini ko‘rsatadi.Ushbu o‘sish kichik va o‘rta biznes subyektlarini qo‘llab-
quvvatlash va ularning moliyaviy imkoniyatlarini kengaytirishga qaratilgan davlat siyosatining
samaradorligini ifodalaydi.

Har qanday iqtisodiy tizimda taraqqiyot va yangilanishlar bilan birga, ayrim kamchilik
va muammolar mavjud bo‘ladi. Bu holat aynigsa moliyaviy sohada, xususan, kichik va o‘rta
biznes sub’yektlarini bank kreditlari orqali moliyalashtirishda ham ko‘rishimiz mumkin.
So‘nggi yillarda kichik va o‘rta biznesni bank kreditlari orqali moliyalashtirishni qo‘llab-
quvvatlash, ularga qulay moliyaviy sharoitlar yaratish bo‘yicha muayyan choralar ko‘rilayotgan
bo‘lsa-da, amaliyotda bu borada qator tizimli va institutsional muammolar saglanib qolmoqda.
Jumladan quyidagi muammolar mavjud:

- Kredit ajratish jarayonining byurokratik va murakkabligi;

- Garov ta’'minoti talablarining gat’iyligi;

- Axborot va maslahat xizmatlarining sustligi.

Xulosa va takliflar.

Kredit ajratish jarayonining byurokratikligi muammosi bo‘yicha yechimlar. Bank-kredit
munosabatlarini raqamlashtirish va avtomatlashtirish orqali kredit olish jarayonini
soddalashtirish zarur. Elektron ariza topshirish, hujjatlarni onlayn shakllantirish va qarorlarni
avtomatik qabul qilish tizimi vaqt hamda resurslarni tejaydi. Shuningdek, “yagona darcha”
tamoyilini joriy etish kichik biznes vakillariga barcha jarayonlarni bitta elektron platforma
orqali amalga oshirish imkonini beradi. Tijorat banklari esa kichik tadbirkorlar uchun hujjat
talablarini yengillashtirgan maxsus kredit siyosatini ishlab chiqishlari lozim.

Garov ta’'minoti talablarining qat’iyligi muammosi bo‘yicha yechimlar. Kichik biznes
uchun davlat kafolati va sug‘urta mexanizmlarini kengaytirish zarur. Garov yetarli bo‘lmagan
hollarda maxsus kafolat fondlari yoki hukumat agentliklari tomonidan kafillik taqdim etilishi
mumkin. Shuningdek, intellektual mulk, buyurtma shartnomalari va kelgusidagi pul oqimlarini
garov sifatida tan olish amaliyotini yo‘lga qo‘yish lozim. Bundan tashqari, yosh tadbirkorlar
uchun garovsiz mikrokreditlar tizimini kengaytirish kichik biznesni qo‘llab-quvvatlashda
muhim ahamiyat kasb etadi.

Axborot va maslahat xizmatlarining sustligi muammosi bo‘yicha yechimlar. Kichik
biznes vakillarining moliyaviy savodxonligini oshirish magsadida muntazam o‘quv dasturlari,
seminarlar va onlayn kurslar tashkil etilishi lozim. “Biznes uchun kreditlar” nomli yagona
elektron axborot portali orqali barcha kredit turlari, foiz stavkalari va talablar ochiq e’lon
qilinishi kerak. Shuningdek, tijorat banklarida “maslahatchi-bankir” tizimini joriy etish
tadbirkorlarni kredit olish jarayonida amaliy yordam bilan ta’'minlaydi.

Xulosa qilib aytganda, kichik va o‘rta biznesni bank kreditlari orqali samarali
moliyalashtirish tizimini takomillashtirish mamlakat iqtisodiy o‘sishini jadallashtirish, ijtimoiy
barqarorlikni mustahkamlash hamda xususiy sektor salohiyatini to‘liq ro‘yobga chiqarishda
muhim ahamiyat kasb etadi. Taklif etilgan chora-tadbirlar amaliyotda qo‘llanilsa, moliyaviy
resurslardan foydalanish imkoniyatlari kengayadi, tadbirkorlik muhiti yanada jozibador
bo‘ladi va kichik hamda o‘rta biznes subyektlarining iqtisodiy faolligi sezilarli darajada oshadi.

